	ՀԻՄՆԱՎՈՐՈՒՄ

«Հայաստանի Հանրապետության կառավարության 2011թվականի ապրիլի 21-ի    N446-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի

	1.
	Անհրաժեշտությունը

	
	2012 թվականի հունվարի 7-ին ուժի մեջ է մտել «Հայաստանի փրկարար ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՕ-305-Ն օրենքը (այսուհետ` Օրենք): Օրենքի ընդունման հիմնական նպատակն է եղել  հստակեցնել Նախարարության և Փրկարար ծառայության գործառույթներն ու խնդիրները, կառուցվածքը փոփոխությունների միջոցով դարձնել խնդիրներին  առավել համապատասխանող, միմյանց կրկնող ստորաբաժանումները միավորել, առավել արդյունավետ օգտագործել Նախարարության համակարգի ռեսուրսները, հնարավորինս կենտրոնացնել, պարզեցնել եւ հստակեցնել ֆինանսական ու նյութատեխնիկական միջոցների ստացումը, բաշխումը, նվազեցնել ծախսը, տնտեսված գումարներն ուղղելով Նախարարության խնդիրների իրականացմանը, Փրկարար ծառայությունն, առանձնացված ստորաբաժանման կարգավիճակով, ընգրկել Նախարարության կառուցվածքում: 

	2.
	Ընթացիկ իրավիճակը և խնդիրները

	
	ՀՕ-305-Ն օրենքի ընդունումից հետո <<Փրկարար ծառայության մասին>> ՀՀ օրենքի 13-րդ հոդվածով տրվել են պաշտոնների նոր դասակարգում, իսկ ՀՀ կառավարության 2006 թվականի փետրվարի 16-ի <<Փրկարարական ծառայության գլխավոր, ավագ, միջին և կրտսեր պաշտոններին հավասարեցված պաշտոնների ցանկը սահմանելու մասին>> N175-Ն որոշմամբ` պաշտոնների նոր հավասարեցումները:

Արդյունքում` Հայաստանի Հանրապետության կառավարության Հայաստանի Հանրապետության կառավարության 2011 թվականի ապրիլի 21-ի N446-Ն որոշումով տրված փրկարարական ծառայության պաշտոնների խմբերը,  պաշտոնների դասակարգումները և հավասարեցումները չեն համապատասխանում Օրենքին և ՀՀ կառավարության N175-Ն որոշմանը: 

	3.
	Բնագավառում իրականացվող քաղաքականությունը

	
	Իրականացվում է իրավական ակտերի միջև առկա հակասությունների և թերությունների վերացում: 

	4.
	Կարգավորման նպատակը  և բնույթը

	
	    Հայաստանի Հանրապետության ՀՀ կառավարության 2011 թվականի ապրիլի 21-ի «ՀՀ ԱԻՆ ՓԾ համակարգի փրկարարական ծառայողների լրավճարների չափերը սահմանելու մասին» N446-Ն հավելվածը շարադրվում է նոր խմբագրությամբ` հաշվի առնելով <<Փրկարար ծառայության մասին>> ՀՀ օրենքի 13-րդ հոդվածով տրված պաշտոնների դասակարգումները և ՀՀ կառավարության 2006 թվականի փետրվարի 16-ի <<Փրկարարական ծառայության գլխավոր, ավագ, միջին և կրտսեր պաշտոններին հավասարեցված պաշտոնների ցանկը սահմանելու մասին>> № 175-Ն (ՀՀ կառավարության 03.05.2012թ. N559-Ն որոշման խմբագրությամբ) որոշմամբ սահմանված պաշտոնների հավասարեցումները:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ արտակարգ իրավիճակների նախարարության կողմից, մշակման գործընթացում այլ ինստիտուտները և անձինք չեն ներգրավվել:

	6.
	Ակնկալվող արդյունքը

	
	Նախագծի ընդունման արդյունքում կապահովվի 2012 թվականի հունվարի 7-ին ուժի մեջ մտած  ՀՕ-305-Ն օրենքի, ՀՀ կառավարության 2006 թվականի փետրվարի 16-ի N175-Ն (ՀՀ կառավարության 03.05.2012թ. N559-Ն որոշման խմբագրությամբ) որոշմամբ սահմանված ՀՀ կառավարության 2011 թվականի ապրիլի 21-ի N446-Ն որոշումով տրված փրկարարական ծառայության պաշտոնների խմբերի,  պաշտոնների դասակարգումների և հավասարեցումների համապատասխանությունը:

